
Бул макалада президенттик институттун орношу 

менен мамлекетибизде башкаруу таризинин өзгөрүлүүсү, 

президенттик башкаруу таризинде мамлекеттик бийлик 

бутактарынын көзөмөлдө болгондугу, бүгүнкү күндө пар-

ламенттик башкаруу таризинин түзүлүшү менен прези-

денттин ыйгарым укуктарынын чектелүүсү, аракеттеги 

конституциябызга ылайык президенттин ыйгарым укук-

тары жана функцияларынын Жогорку Кенешке жана 

Өкмөткө бөлүнүп берилүүсү, президент элдин жана мамле-

кеттик бийликтин биримдигинин көрсөткүчү катары 

таанылып, анын конституцияда бир катар ыйгарым укук-

тарынын бекитилүүсү, мыйзам чыгаруу, аткаруу жана 

сот бийликтеринин органдарын жана мамлекеттик башка 

органдарды түзүүгө жана мыйзам чыгаруу ишмердигине 

катышуусу, өлкөнүн ичинде жана чегинен сырткары жер-

лерде мамлекеттин атынан чыгуусу ж.б. укуктарынын 

белгиленүүсү, президент Республиканын куралдуу күчтөрү-

нүн башкы кол башчысы жана алардын командалык 

курамын аныктоосу, мамлекетти коргоонун анын жаран-

дарынын коопсуздугунун кызыкчылыктарында өзгөчө 

жана согуш абалдарын жарыялап киргизүүдө да чечүүчү 

ролду аткаруусу жөнүндө каралган. 

Негизги сөздөр: президент, парламент, президент-

тик институт, башкаруунун президенттик формасы, баш-
каруунун парламенттик формасы, ыйгарым укуктары. 

В данной статье рассматриваются вопросы измене-

ния формы правления в государстве с установлением инс-

титута президентства, подконтрольности ветвей госу-

дарственной власти президентской форме правления, раз-

граничения полномочий президента с парламентской фор-

мой правления, разграничения полномочий и функций прези-

дента Жогорку Кенешем и правительством в соответст-

вии с действующей Конституцией, президент признается 

показателем единства народа и государственной власти, 

закрепления в Конституции ряда его полномочий, принятия 

законодательных, в создании органов исполнительной и су-

дебной власти и иных государственных органов и законода-

тельной деятельности, установлении права представления 

государства внутри страны и за ее пределами, определении 

президентом главнокомандующего Вооруженными Силами 

Республики и их командного состава, решающей роли за-

щиты государства в интересах безопасности его граждан, 

а также в объявлении и введении военного положения. 

Ключевые слова: президент, парламент, институт 

президентства, президентская форма правления, пар-

ламентская форма правления, полномочия. 

This article deals with the issues of changing the form of 

government in the state with the establishment of the institution 

of the president, the control of the branches of state power to the 

presidential form of government, the separation of powers of the 

president from the parliamentary form of government, the 

separation of powers and functions of the president of the 

Jogorku Kenesh and the government in accordance with the 

current Constitution, the president is recognized as an indicator 

of the unity of the people and state power, the consolidation of a 

number of his powers in the Constitution, the adoption of 

legislative acts., in the establishment of executive and judicial 

authorities and other state bodies and legislative activities, the 

establishment of the right to represent the State inside and 

outside the country, the determination by the President of the 

Commander-in-Chief of the Armed Forces of the Republic and 

their commanders, the decisive role of protecting the State in the 

interests of the security of its citizens, as well as in the 

declaration and introduction of martial law. 

Key words: president, parliament, institution of the presi-

dency, presidential form of government, parliamentary form of 

government, powers. 

Өлкөбүз көз карандысыздыкка ээ болуп, өз ал-

дынча мамлекет болгондон кийин мамлекеттик бий-

лик тутумуна тарыхыбызда алгачкы жолу президент 

институтунун орношу тарыхый жана саясий окуялар-

дын бири болгону талашсыз. 

 А.А.Токтогулов “Кыргызстанда президент инс-

титутунун орношу жана өнүгүшү татаал жана узак 

жолду басып өттү” [1] деп белгилеген. 

Президенттик институттун орношу менен мамле-

кетибизде башкаруу таризи өзгөрүлүп, Президенттик 

башкаруу тутуму бекитилип, бийликтин үч бутагы 

болгон мыйзам чыгаруу, аткаруу бийлиги жана сот 

бийликтеринин ишмердүүлүгүн аныктаган жана көзө-

мөлдөгөн бийлик болуп түзүлгөн. 

Мамлекетибизде президент институту орногон-

дон кийин, тактап айтканда 2004-жылга чейин башка-

руу таризи президенттик башкарууда болсо, андан 

кийин президенттик жана парламенттик башкарууда 

жашап келдик. 

Ал эми бүгүнкү күндө баш мыйзамыбыз Консти-

туцияга ылайык өлкөбүздө парламенттик башкаруу 

таризи болгондуктан президенттин ыйгарым укукта-

ры чектелген. 

Президенттин мамлекеттик бийлик тутумунда 

ээлеген орду жана ролу, анын ыйгарым укуктары Рес-

публикабыздын Конституциясынын 3-бөлүмүнүн 60-

беренесинде аныкталган, анда “Президент мамлекет 

башчысы болуп саналат, Президент элдик жана мам-

лекеттик бийликтин биримдигин көрсөтүп турат” [2] 

деп бекитилген.  

А.И. Черкасов “Мамлекет башчысы мамлекеттик 

кызмат орундардын иеархиясында жогорку орунду 

ээлейт, жана өлкөнүн ички саясий турмушунда, эл 

аралык аренада жогорку өкүлчүлүктү ишке ашыруучу 

адам жана элдин мамлекеттүүлүгүнүн белгиси” [3] 

деп мүнөздөгөн. 

Бул боюнча А.Арабаев жана Р.Арабаев “Прези-

денттин конституциялык макамы “мамлекет башчы-

сы” конституциялык – укуктук институтунун алка-

гында өздөштүрүлөт” [4] - деп белгилешкен. 

2010-жылдын 27-июнунда кабыл алынган кон-

ституциябыздын редакциясына ылайык, Президент-

тин ыйгарым укуктары чектелген.  

Ж.А. Бокоев жана М.К. Укушов “Кыргыз Респуб-

ликасынын 2010-жылдын 27-июнунда бүткүл элдик 

добуш берүү менен кабыл алынган Конституциясын-

да мамлекеттик башкаруу таризинин жаңы модели бе-

китилип, 2010-жылга чейин мамлекет башчысынын 

ээлеген орду башка мамлекеттик институттарга абса-

люттук болгон болсо, азыркы учурда анын ыйгарым 

укуктары жана функциялары Жогорку Кеңешке жана 

Өкмөткө бөлүнүп берилген” [5] - деп белгилешкен. 

Бул боюнча А.Арабаев жана Р.Арабаев “Аракет-

теги Кыргыз Республикасынын 2010-жылдагы Конс-

титуциясы мамлекетте парламенттик башкаруунун 

негиздерин бекиткендигине байланыштуу Президент-

тин мамлекеттин башчысы катары макамы кескин өз-

гөрүп, ага тиешелүү болуп келген айрым ыйгарым 

укуктардын (маселен, Өкмөттү дайындоо, референ-

дум дайындоо ж.б.) Жогорку Кеңешке өтүүсүн шарт-

таган. Президенттин конституциялык ыйгарым укук-

тарынын негизин көбүнесе өкүлчүлүк таризиндеги 

укуктар түзүшү да ошол себептен” [3] деп белгилеш-

кен. 

Өлкө башчысы катары президенттин негизги 

милдети Кыргызстан элинин бийлигинин үстөмдүгүн 

жүзөгө ашыруу болуп саналат. Элибиз өз бийлигин 

мамлекеттик органдардын тутуму аркылуу ишке 

ашыруусунда өзгөчө рол Жогорку Кеңеш менен катар 

Президентке да таандык. Анткени, мамлекеттеги бул 

жогорку бийлик органдары Кыргызстандын эли аркы-

луу түздөн-түз шайланышкандыктан, элдин алдында 

жоопкерчиликтүү болушат. Бир жагынан президент 

элдик бийликтин өкүлү болсо, башка жагынан элдик 

бийликти камсыз кылуу милдеттенет. 

Ошентип, президент элдин жана мамлекеттик 

бийликтин биримдигинин көрсөткүчү катары тааны-

лып, баш мыйзамда анын бир катар ыйгарым укукта-

ры бекитилген. Президент конституциянын 64-бере-

несинде көрсөтүлгөндөй, мыйзам чыгаруу, аткаруу 

жана сот бийликтеринин органдарын жана мамлекет-

тик башка органдарды түзүүгө катышуу, мыйзам чы-

гаруу ишмердигине катышуу, өлкөнүн ичинде жана 

чегинен сырткары жерлерде мамлекеттин атынан чы-

гуу ж.б. укуктары белгиленген. 

Ошондой эле Президент Республиканын курал-

дуу күчтөрүнүн башкы кол башчысы, ал куралдуу 

күчтөрдүн жогорку командалык курамын аныктоого, 

дайындоого жана кызматтан бошотууга, Өкмөттүн 

коргонуу, улуттук коопсуздук маселелерин тескеген 

мүчөлөрүн тиешелүү министрлерди алардын орун 

басарларын дайындайт жана кызматтан бошотот.  

Президент өлкө башчысы катары мамлекетти 

коргоонун, анын жарандарынын коопсуздугунун кы-

зыкчылыктарында өзгөчө жана согуш абалдарын жа-

рыялап киргизүүдө да чечүүчү ролду аткарат. 

